
Yrkesopplæringsnemnda   

 

Fullmakt frå yrkesopplæringsnemnda til fylkesrådmannen 
 
Forslag til vedtak  
 
Fylkesdirektøren rår yrkesopplæringsnemnda til å gjere vedtak om delegering av mynde i tråd med §12-4 i 
opplæringslova. 

  

 
Samandrag 

Yrkesopplæringsnemnda kan gi fylkeskommunen fullmakt til å gjere den faglege vurderinga av bedrifter 
eller til å utføre andre oppgåver som etter lov eller forskrift er lagde til yrkesopplæringsnemnda. 

 
 
 
 
 
Bjørn Lyngedal      Bekka Skaasheim 
fylkesdirektør ass. fylkesdirektør 

Saksutgreiing 
 
Bakgrunn for saka 
 
Viser til sak 2/20 Oppgåver og reglement for yrkesopplæringsnemnda i Vestland fylkeskommune. 
Fylkesdirektøren la fram sak om oppgåver og reglement for yrkesopplæringsnemnda i møte 27.januar 2020, 
med grunnlag i reglement for delegering etter særlov etter vedtak i fylkestinget. 
I reglement for delegering etter særlov, pkt 26 Lov om opplæring, §4-3, første ledd, jfr.  
Siste ledd,   
Fylkesrådmannen har mynde til å godkjenne lærebedrifter og gjera vedtak om tap av godkjenning. 
 
Dette mynde må sjåast i samanheng med §12.4 i opplæringslova. 
 
I  § 12-4 Oppgåvene til yrkesopplæringsnemnda, heiter det: 
Yrkesopplæringsnemnda skal fremje behov hos og synspunkt frå arbeidslivet overfor fylkeskommunane. 

Yrkesopplæringsnemnda skal i form av vedtak uttale seg i saker som fylkeskommunen etter § 4-8 er pliktig 
til å leggje fram for nemnda. Dette gjeld mellom anna saker om godkjenning av lærebedrifter og tap av 
godkjenning, og om fylkeskommunens kvalitetssystem for fag- og yrkesopplæringa. 

Yrkesopplæringsnemnda skal arbeide for å heve kvaliteten av heile fag- og yrkesopplæringa. 
Yrkesopplæringsnemnda skal særleg 

- fremje forslag til organisering, arbeidsmåtar og strategiar for å utvikle kvaliteten av fag- og 
yrkesopplæringa 

- vurdere og uttale seg om rutinane i fylkeskommunen for å sikre kvaliteten av fag- og yrkesopplæringa 
- vurdere korleis partane i arbeidslivet skal bidra til kvalitetsutvikling og -sikring i fag- og yrkesopplæringa 
- vurdere korleis samhandlinga mellom skolar og lærebedrifter kan betrast 
- vurdere korleis kompetanseutvikling kan sikrast. 

Yrkesopplæringsnemnda skal arbeide for best mogleg dimensjonering av den vidaregåande opplæringa, og 
gi fylkeskommunen råd om tiltak i samband med den årlege fastsetjinga av tilbod. 

Yrkesopplæringsnemnda skal arbeide for at rådgivinga om fag- og yrkesopplæring blir best mogleg, og 
foreslå tiltak der ho finn det nødvendig. 

Yrkesopplæringsnemnda skal gi råd om korleis utvikling av fag- og yrkesopplæringa og samhandling 
mellom skolar og bedrifter kan medverke til regional utvikling, mellom anna utvikling av nye verksemder 
og arbeidsplassar. 

Yrkesopplæringsnemnda kan gi fylkeskommunen fullmakt til å gjere den faglege vurderinga av 
bedrifter eller til å utføre andre oppgåver som etter lov eller forskrift er lagde til 
yrkesopplæringsnemnda. 

 
Vurderingar og verknader 
Godkjenning av lærebedrifter.  

Behovet for godkjenning av ei ny lærebedrift oppstår gjerne når ei bedrift som ikkje tidlegare har hatt 
lærling eller ikkje har vore aktiv lærebedrift dei 2 siste åra (re-godkjenning) har ein søkjar til læreplass som 
bedrifta kan tenkje seg å teikne lærekontrakt med. Det vil då som regel vere behov for rask sakshandsaming 
slik at søkjaren kan komme raskast mogeleg i gang med opplæringa.  

Fylkesdirektøren vurderer det slik at med den møtefrekvens yrkesopplæringsnemnda har vil det føre til 
unødig seinking i sakshandsamingstida om godkjenning av lærebedrifter skulle leggjast fram for nemnda før 
godkjenning.  

 Opplæringslova gjev også rom for slik praksis. I §12-4 siste avsnitt  står det at yrkesopplæringsnemnda kan 
gje fylkeskommunen fullmakt til å gjere den faglege vurderinga av bedrifter eller andre oppgåver som etter 
lov og forskrift er lagde til nemnda. Dette er også omtala i Utdanningsdirektoratet sine tolkingskommentarar 
til § 12-4.   

Konklusjon: 

Fylkesdirektøren rår yrkesopplæringsnemnda til å gjere vedtak om delegering av mynde i tråd med §12-4 i 
opplæringslova. 

